
LECTORI HUMANISSIMO SALUTEM.

Commentaria quae de Patriarchis Nestorianorum Mares filius
Salomonis suo libro Zwrris intexuit Amrum Matthaei tirhanen-
sem retractasse, nec non illud Amri opus Slibam Iohannis mossu-
lensem ei coaevum paulo aliter digessisse, recepere qui rei eccle-
siasticae orientalium historiam vestigaverunt. Opus quod Amro
tribuitur exhibet vaticanus codex infer arabicos CX pervetustus,
foliis perperam ac temere assutis, qui utpote emendationibus notu-
lisque eodem calamo exaratis passim conspersus, autographi potius
quam transcripti exemplaris speciem refert. Uberiorem Slibae recen-
sionem codex alius continet, iam pridem ad bibliothecam Neophyto-
rum s. Mariae ad Montes de Urbe pertinens, aliquot abhinc annis

inter vatic. arab. (Neoph. XLI) adnumeratus (*). Hoc is incipit initio

(¥) Eiusdem operis exemplar initio et fine mancum extat in Musaeo
Borgiano Ser. K. VI, vol. 14 : id usui mihi fuit ad scripta quandoque incerta
rite legenda.

Utriusque textus collatio idem prorsus opus prodit, (quum res
eaedem iisdem fere continenter vocabulis expressae in utroque de-
prehendantur, praeter pauca quae a Sliba addita dicenda sunt, nisi
quis verius duxerit Amrum quae in Slibae opere superflua videban-
tur resecuisse. Hinc licuit utramque uno conspectu elucubrationem
exhibere. Slibae nempe textum protuli, quae ei prae Amro pro-
pria sunt uncinis inclusa repraesentans, opus tamen Amro inscripsi
auctori scilicet primo, ut fert opinio: cuius propria aliquot, a quibus
discrepat Sliba, seorsim collecta in appendice recensui. A differen-
tiis aliis indicandis abstinui quae in usu synonymorum consistunt,
vel in diverso ordine recensendi quae apud utrumque auctorem
eadem sunt, ut alicuius Primatis anni episcopatus aut vitae, dies
obitus, locus sepulturae et similia: vocalia signa subinde adieci
ad sensus perspicuitatem. Dictionis soloecismos, quorum complures
ad vulgare eius temporis eloquium scriptionemque pertinent, ut in
textu sunt, retinui, nisi nimiae quandoque offensioni lectori essent,
ut quae emendavi pag. 1, lin. 1: Lg_,&-’}f\ dw .,\;.\)5\, et lin. 3:
KR! \; 9 ﬁ:\/;; ;\({5"- aliaque huiusmodi haud multa quae libra-
rio potius' indocto quam scriptori nostro sat erudito imputanda

videntur.

”




— VI —

Opus Maris ex codice vaticano CIX cuius lacunas ex codice
parisiensi (Bibliothecae national.) CXC supplere licuit, brevi, Deo
favente, me editurum confido, tunc forte prolaturus si quid triam
lucubrationum penitior inspectio suggesserit quod redigat ad verum
de Amro ac Sliba dubitationem, uter opus alterius fecerit suum.

Gratias habeo quam plurimas cl. Ignatio Guidi qui summa qua

praestat humanitate perutili me iuvit opera in hac paranda editione.

Romae Idibus Aprilis A. MDCCCXCVI.

HENRICUS GISMONDI S. J.

135,4) 136a,14 lege 38.  142Dh,9 dele 47.

IMPRIMATUR
Fr. Raphael Pierotti 0. P. S. P. A. Magister.

IMPRIMATUR
Franciscus Cassetta, Patriarcha Antiochenus Vicesg.

